მოწყვლადი ჯგუფების საარსებო შემწეობით უზრუნველყოფის დამატებითი სქემა

ოჯახები, რომელთაც აქვთ შესაძლებლობა ჩაერთონ ამ სქემაში:
1. მარტოხელა, მკვეთრად გამოხატული შშმპ
2. 75+ მარტოხელა პენსიონერი
3. მარტოხელა მშობელი შშმ ბავშვით
4. არასრულწლოვანებისა და შშმპ-ებისგან შემდგარი ოჯახი, სადაც მხოლოდ ერთი შრომისუნარიანი პირია
· ძველი მეთოდოლოგიით შეფასებული ოჯახები, რომელთა სარეიტინგო ქულა <57001-ზე
სააგენტოს ცენტრალური ოფისი სამხარეო ცენტრს უგზავნის გადასამოწმებელთა სიას, მათ შორის იმ ოჯახების სიას, რომლებიც აკმაყოფილებენ კრიტერიუმებს, ამ ოჯახებს ამოწმებენ ახალი მეთოდოლოგიით და თუ სარეიტინგო ქულა აღემატება 65001-ს და ნაკლებია 120 000-ზე ოჯახში მიდის კომისია და დებს დასკვნას, რაც აისახება ფორმულაში. 
· ახალი მეთოდოლოგიით შეფასებული ოჯახები, რომლებიც იღებდნენ დახმარებას და სარეიტინგო ქულა არ აღემატება 120 000-ს
სააგენტოს ცენტრალური ოფისი სამხარეო ცენტრს უგზავნის მხოლოდ იმ ოჯახების სიას, რომლებიც აკმაყოფილებენ კრიტერიუმებს, ოჯახში მიდის კომისია და დებს დასკვნას, რაც აისახება ფორმულაში. 
· ოჯახები, რომლებიც აკმაყოფილებენ კრიტერიუმებს, მაგრამ არ ყოფილან დარეგისტრირებული ბაზაში 
ამ ოჯახებთანაც განაცხადის დამუშავებისა და შეფასების შემდეგ, თუ სარეიტინგო ქულა აღმატება 65001-ს და ნაკლებია 120 000-ზე მიდის კომისია და დებს დასკვნას, რაც აისახება ფორმულაში. 
კომისია იქმნება სსიპ სოციალური მომსახურების სააგენტოს სამხარეო ცენტრში. კომისია ხუთწევრიანია და შედგება: რაიონული განყოფილების უფროსი სოციალური აგენტის, სოციალური მომსახურების სააგენტოს მონიტორის, ადგილობრივი თვითმმართველობის ორგანოს სოციალური სამსახურის წარმომადგენლის, სახალხო დამცველის რეგიონალური ოფისის წარმომადგენლის და ადგილობრივი არასამთავრობო ორგანიზაციის წარმომადგენლისაგან.
კომისია იკრიბება თვეში ერთხელ და განიხილავს მხოლოდ მკაცრად განსაზღვრული კრიტერიუმებით გამოყოფილი ოჯახების საქმეებს. სოციალური მომსახურების სააგენტოს სამხარეო ცენტრი, რომელიც ამავდროულად ასრულებს კომისიის სამდივნოს ფუნქციას, კომისიის წევრებს წინასწარ უგზავნის კომისიის სხდომაზე განსახილველ მასალებს. იმ ოჯახებთან, რომლებიც აკმაყოფილებენ კრიტერიუმებს კომისია ერთობლივად განახორციელებს ვიზიტს. კომისიის წევრი აკეთებს ინდივიდუალურ შეფასებას ოჯახის სოციალური მდგომარეობის შესახებ, რაც საბოლოოდ ფიქსირდება კომისიის სხდომის ოქმში. 
[bookmark: _GoBack]იმ შემთხვევაში თუ კომისიის უმრავლესობა მიიღებს დადებით გადაწყვეტილებას აღნიშნული სარეიტინგო ქულას შეამცირებს იმგვარად, რომ ოჯახი გახდეს დახმარების მიმღები, რაც თავის მხრივ, უნდა აისახოს ოჯახების სოციალურ-ეკონომიკური მდგომარეობის შეფასების მეთოდოლოგიაში (ფორმულაში), როგორც ცალკე ინდექსი. ამასთან, კომისიის გადაწყვეტილების ასახვა განხორციელდება კორექტირებისთვის განსაზღვრულ ვადაში (ოჯახის სოციალურ-ეკონომიკური მდგომარეობის შეფასებიდან, მომდევნო 90 (ოთხმოცდაათი) დღის განმავლობაში. N126 დადგენილება).

ფორმულაში გაჩნდება ახალი ინდექსი, რომელიც ქულას დააკორექტირებს ისე, რომ ოჯახი გახდეს დახმარების მიმღები (<65001-ზე).

